
३५४
वेग
और मरक्को के कुछ भागों में अब भी यह विशेषाधिकार लागू हैं ।
ह्विग–वरतानवी लिबरल दल का पुरातन नाम, जिसका, १८२८ म, दल ने त्याग कर दिया ।
व्हिप--पार्लमेन्ट या किसी देश की धारा-सभा का वह सदस्य जिसका कार्य, उसके अपने दल के सदस्यों को, किसी मसविदे यो प्रस्तावादि पर मत देने के लिये संगठित करना है । जब किसी प्रश्न पर, धारा-सभा के अधिवेशन मे, मत लिया जाता है उस समय वह अपने दल के अधिक से अधिक सदस्यों को श्रीमत्रित कर मत दिलाने का प्रबन्ध करता है । वरतानवी हाउस आफू कामन्स मे एक सरकारी चीफ व्हिप होता है, जो सरकारी मसविदे आदि के बारे में कार्य सचालित कराता है ।
वीजमने, डा० चैम-यहूदी-अान्दोलन का नेता; १८७४ में रूस मे पैदा हुआ, ग्रेट-ब्रिटेन में बस गया; लीड्स विश्वविद्यालय में अध्यापक रहा, सुप्रसिद्ध रसायनाचार्य युद्धोपयोगी रसायन में अनेक प्रकार की गैसों और विस्फोटक पदार्थों का आविष्कार किया, इनके द्वारा, पिछले युद्ध मे, अँगरेज़ों की मदद की, १९०६ से ही यहूदी-आन्दोलन मे बालफोर की रुचि उत्पन्न की । अपने युद्धोपयोगी प्रयोगों द्वारा प्रभावित कर १९१७ मे बालफोर से, फ़िलस्तीन के सम्बन्ध मे, यहूदियों के हित मे घोषणा कराई। फिलस्तीन के बँटवारेसम्बन्धी १६३७ की योजना को वीजमन ने स्वीकार किया, पीछे अस्वीकार कर दिया। १६३६ की एतत्सम्बन्धी योजना को भी मानने से उसने इनकार कर दिया । इस योजना द्वारा फिलस्तीन मे अरब और यहूदियो का सम्मिलित राज्य स्थापित होता, जिसमे यहूदी तिहाई अल्पसख्यक जाति की भॉति रहते । | वेगॉ, जनरल मैक्सिम-फ्रान्स का भूतपूर्व प्रधान सेनाध्यक्ष । १६ मई १९४० को वह फ्रान्स का प्रधान सेनाध्यक्ष बनाया गया । उसने जून १९४० मे रिनौ-मंत्रि-मण्डल को सलाह दी कि फ्रान्स की सेना जर्मनी की सेना का मुकाबला करने में असमर्म है, इसलिये फ्रान्स की सरकार को जर्मनी के साथ सन्धि कर लेनी चाहिये । सधि के प्रश्न को सबसे पहले वेगों ने मत्रिमडल के समक्ष रखा और अपनी बात पर ज़ोर दिया । फ्रान्स के पतन के बाद भी वह और नौसेनापति दाल दोनो हिटलर के हाथ की कठपुतली बने रहे,

